Pol ndé bapia téy lau
Pilipai-nga
Yom whé bapia dindec sa-nga

Pol gic lau nar) sémbo malac Pilipai kési ma hoc
fjawaé rjayham asé tén nac, tom dasam yéc Aposel
16:12-40. Tinambu i) ndoc gapocwald yéc malac
Rom, ma tén ndoc dinay) iy) to bapia dindec téy lau
nar sékén whir Yisu yéc malac Pilipai.

Malac Pilipai iy malac tiwaé, ma lau Rom-
Iga daésam séndOc dinar tu sénem goliy) gamer)
Masedonia-njga. Luk whé sa yéc Apo 16:13 bu
tén ndoc Pol bu hoc nawaé nayham asé yéc malac
Pilipai, nar if) gauc gém bu tap lau nag sétoc Anoto
sa yéc malac dau yamaké. Tu dinap-nga lau natéd
gauc gém bumboe lau Israel-nga silom wé-nga day
kalhac malac Pilipai tén tém dinar dom, bu Pol séc
lau Israel-nga si 10m wé-nga yéc malac hor tu bu
nem mété-nga.

Pol to bapia dindec tu bu toc ir) ndé atac yayham
yahu asé, ma bu nem dange lau Pilipai tu géy nay
sékép téy i1 tu sénem ir) sa-nga. Ma ir) whé i) ndé
1én nar mbo-nga, narg sa téy yac, ma gic mir pi
in ndé gweler. Iy kac lau Pilipai bu sélhac njanga,
ma gén nayham me sac bocke bu hoc asé yac, nay
sémbo ti atac yayham napar. Ma in kéy puc nac pi
kédbhdnwaga tasarn.

Pol gic hundé bapia

1Pollu Timoti, nar) am akiy Yisu Kilisi, ato bapia
dindec tén mac lau nar akén whir Yisu Kilisi yéc
malac atu Pilipai. Alu ato tén golowac dabuy si
1ag0l0y, ma téy lau nan sem akir golowac dabur,
ma téy Ano6to ndé lau dabuy hoy. 2 Mwasir ti yom
malb akéy yac nery Damar) An6tod lu Pémdau Yisu
Kilisi tén mac.

Pol ten mbec ti gém dange Anoto

3Tém hoy narf a6 gauc gém mac, nan gam dange
aner) Anot6é tu mac-nga. 4 Tom béc hoy a6 gatey
mbec tén Anotd tu mac hon-nga, ma gakom ti atac
fayham atu. 3 Nahu bu téy tém mac akén whiy
tiwakuc e mey tén kwahic dec, nay) mac apuc
aner) gweler nawaé nayham-nga doy napar). 6 Ma a6
gakéy whin bu An6to, nay gic hu i) ndé gweler
nayham yéc mac nem 1aldm, nar oc ndic dabiy
gwelerydauma pucmac doy e Yisu Kilisi mbu mer).
7 A6 gakdc gauc bocdinar pi mac hory gac nawaé,
nahu bu a6 tac whin mac ma gauc gém mac napar).
Mac awékair) Anotdo ndé mwasiny awhir ad, ma
alhac awhir ad napar). Mac alhac awhir a0 téy tém
nar ao gandoc gapocwald, ma téy tém nar galhac
tu wapuc nawaé fjayham déy ma wawheé sa bu yom
nand0-nga, nan bocdinar. 8 Ma ad wasdém yom
nandb yéc Anotd angod-nga, bu aé atac whin mac

ndu ando, tom Yisu Kilisi dau tac whiy ti tawald
mac.

9 Ma a0 gatery mbec bu An6td kdm mac nem
gauc anyalé in-nga ti anyalé 1éy nayham ma sac-nga
énsOwec tiatu. Ma gauc dinan oc puc mac nem
mété atac whin-nga doy e éysOwec tiatu bocdinar.
10Ma bocdinan mac oc atdbm bu ansahé gén hory ma

anyalé sac ma nayham. Asap njayham doy rjapar ma
bocdinar tén Kilisindé béc mbu men-nga, nay mac
oc atdm bu alhac iy ang6-nga ti nem raldm yawasi
ma nem giso mbasi. 11 Ma naléy dinar dec mété
gitéy oc ti mac nem akéy whir Yisu Kilisi nja-nand®é.
Ma mac nem léy gitén dinar oc po Anoto ndé waé
sa, ma lau daésam oc sémpir ir) tu mac-nga.

Pol ndé nahu mbo tali-nga yéc Kilisi

12 0 asidbwai, a0 atac whip bu mac anyalé
napep bu yawapac nar hoc asé ad, nary kalhac
IJawaé nayham ahuc dom, magoc gém gweler nawaé
yayham-nga sa. 13 Bu lau horn nar sémbo Sisa ndé
andu kin-nga, ma lau hor yéc malac atu dindec,
narn sépyalé bu ad gandoc gapocwald tu Kilisi-
nga. 14 Ma a6 ner) ganddc gapocwalo puc asiddwai
sékép whirn Pomdau-nga daésam doy bu sélhacnanga
ma séhoc Anotd ndé yom asé ti atac pa su, hoc
geléc namata-nga 1€ su. 15 Asidowai natd sekoc gauc
Nayham pi ad ma tu dinan-nga dec séhoc Kilisi ndé
nawaé asé. Ma natd séhoc nawaé nayham asé bu
nac sem lémur) ad ma sékom tu bu séhoc géléc ao-
nga. 16-17 Nac si nahu sem Kilisi jawaé sa-1ga solop
dom, ma sékOm tu sépo dau sa-nga ma tu sékép
pawapac atu tén ao, pi sac aner) nawapac gapocwalo-
nga nah6. Magoc asidowai rjayham sélhac séwhir) a0,
yahu bu nac atac whiry a6, ma sényalé bu aé gandoc
gapocwald tu aney gweler) wapuc nawaé nayham
dop-nga. 18 A6 wasdm sake? Nac si nahu sékdm
gwelen-nga bu nayham me sac, narn géy atu dom.
Tigey a6 galic géy atu darg, nar bocdec bu, Kilisi
ndé nawaé tiapa, ma gén dau kom a6 atac nayham
atu. Ma a6 wambo ti atac yayham napar, 19 nahu

bu a6 kayalé tidoy bu Yisu Kilisi ndé Nalau, ma
mbec nar mac ater, nar lu-lu oc sénem ao sa yéc
yawapac gapocwald-nga. 20 A6 tac whin) ma gakéy
batay bu a6 oc mayar) tu gén dan-nga dom, magoc
ao bu walhac ti ner atac pa su, ma wapo Kilisi
ndé waé sa, tom a0t gakOm rjapar e mer tén kwahic
dec. A6 bu wambo tayli me a6 bu wambac ndu,
magoc géy atu tiger yéc, nay bu wapo Kilisi ndé
waeé sa. 21 Ao bu wambo tagli, dec wambo tu wapo
Kilisi ndé waé sa-nga er), ma bu wambac ndu,
dec wandi wambo wawhiy) in), nar oc émwasin ad
épléc. 22 Magoc a6 bu wambo tayli, dec oc nditdom
bu gweler nay i) kéy sip aé amar, nar oc yando
sa. A0 galic sey lu dinan, magoc kayalé 1éy bu
wasa-nga, nar) dom. 23 Sey lu dinar) kdm a0 ner
naldom gi lu. A0 tac whiny bu wahu nom dindec
siy), wandi wambo wawhiy) Kilisi. Ser) dau nayham
kéléc. 24 Tiger) aney) naldom kac a6 bu wanem mac
sa, ma bocdinan a6 bu wambo tayli, nay dec oc
émwasir) mac énléc. 25 Ao gakén whin bu aé wambo
nom wawhir mac hor) tu bu wapuc mac nem akér
whiy doéy, e alhac nanga ma ti atac yayham atu tu
nem akén whin-nga. 26 Ma tu géy hory dinagn-nga,
dec mac oc apo Yisu Kilisi ndé waé sa épléc, ma
atac nayham atu tu a6 wambu wamer) ma wambo
wawhiry mac tivham-nga.

27 Yom atu dec wasom téyp mac. Ayob dadm bu
asa nem lény hory ankuc 1éy glteg, nag gic lau nay
sékén whiy Kilisi ndé nawaé nayham, nar nawaé.
Ma bocdinar a6 bu waloc ma walic mac tiyham,
me bu warngd nawaé nambwa pi mac, goc waryyalé
bumachory apin)dadm dény, ma ambo ti nem rjalém

tigen, ma alhac nanga tu apuc nawaé rayham, nar
mac akén whirn, nar) dén. 28 Ma a6 oc warnyalé bu
mac atdc dadbm tu lau nar) sékéy kisa mac-rjga dom.
Gép dau oc tbc asé bumac atap Anotd ndé mwasiy
nem mac si-fga sa su, ma lau nar sékéy kisa mac,
nag sic waé bu Anoto ser fjac su séninga. 29 Angd
su nar. Anotd kémwasiry mac tu Yisu Kilisi-nga. Tu
dinan-nga dec mac akéy whir) Yisu, ma géyp day
whin bocdec bu, mac ahéc Nawapac tu in-nga whirj.
30 Nawapac kairn) tiger) mac alic a6 gah6c mun-nga,
ma kwahic dec mac ang6 bu gahdc napay gambo,
nar kwahic dec tap mac sa su bocdinay).

2

Lau sékén whin-nga si léy
1Mac ati Kilisi ndé lau, dec gém mac sa, me mba?
Iy ndé atac whir mac-nga kégili mac bu atac whiy
nem asidowai, me mba? Nalau Dabur kéy macnem
naldom pitiger), me mba? Mac nem akén whir) Kilisi
kégili mac bu tamwald nem asidowai ti anem nac
sa, me mba? 2Bu bocdinar, dec wandac mac bu
ambo ti nem gauc pitiger), ma ti nem rjaldom tiger,
ma asap mété atac whir asidowai-niga doy napar.
Ambo bocdinar), dec mac oc akdbm a6 atac njayham
énléc. 3 Mac lau tigen-tiger) gauc nem dadm €énléc
dom ma atoc dadm sa dom, magoc angwinir) dabm
ma atoc nem asiddwai sa hoc géléc dadm. 4 AkoOc
gauc pi lép anem dadm sa-1ga njapar) dom, magoc
akoc gauc piléy anem asidOwai sa-nga.
Kilisi kégwinin dau, ma Anéto toc in sa
5 Akoc gauc kair tigen) dinay bu i kékuc Yisu
Kilisi dau ndé 1éy. 6 Bu Kilisi ir§ An6to nando. Tigen

i) gauc gém bu koc naclai ti nawasi atu tom Anotd
dau ndé, nary) doy ma mbo gitdbm Anotd dau napar)
dom. 7 Iy gélic nayham bu hu gén undambé-nga
horq dinarg sin, ma ti ngac akin nambwa. In mer
mbo nom, ma lau nom-nga sélic ir) gitdbm yac dau
si darf. 8 In kégwiniy) dau ma danga wambu tén
Damba e tom iy mbac ndu. Yomandd. Iy mbac ndu
pi a gicso dau gitdm ngac sac darn. 9 Tu i) ndé 1éy
hor dinap-nga dec Anoto toc in sa kéléc, ma kéry
naé ti waé téy i) nax hoc géléc naé ti waé hor su.
10Ma tu dinan-nga anela ma rjamalac ti gén hor nary
sémbo undambé ma sémbo nom me nom 1jaldom,
nar oc sétoc Yisu ndé naé sa ma sépdy haduc téy
in. 11 Ma nac hory oc séhoc yom asé ma sésdm asé
buyomando, Yisu Kilisi ir) POmdau. Ma jaléy dinar
)ac oc sétoc Damar) Anot0 ndé waé sa.

Lau sékény whin-nga sétom nawé nom-nga

120 aneq lau atac whin-nga. Téy tém ad gambo
gawhin mac, nar ao galic bu mac dagam wambu
Anoto napep. Ma kwahic dec ad g ambo gawhir
mac dom, ma gango awaé bu mac akom bocdinar
hoc géléc namata-nga su. Asap nem léy dinar doy
napar) andic awaé. Atoc Anoto sa ma atoc i), ma
asa nem léy hory tdm iy atac whir). Ma njaléy dinary
i ndé mwasiry) nem mac si-fjga, nar mac atap sa
su, nar oc ti géy nandd mbasi-nga dom. 13Bu Anoto
dau ndé naclai gém gweler) yéc mac nem 1alom, tu
bu kébm mac atac tec 1én bocke nar so i) ndé atac
whiy. Ma naclai dau oc nem mac sa bu asa nem
1én ankuc in ndé atac whir. 14 Géy hor) nary mac bu
akom, nar) ayob dadm bu atucdin) me asery dabm
pi dom. 15 Ma paléy dinar) mac oc ambo ti nem

1alOm jawasi ma giso mbasi. Bumac ati An6to atui
awhé ma ngac, ma ambo nom ambo lau sac nary
siléy day solop dom, nax naldom. Magoc mac akdm
mété solop ery andic rjawaé, bu ambo lau dau yaldém
atdm ya nawé nar pod gamer) téy dbwéc. 16 Ma njalén
dinay oc nem lau dau sa tu bu sépyalé yom rjand6
nar toc sery dandoc tagyli-nga asé, nar mac asap
doy ambo. Ma tu dinan-nga gweler nan gakom
yéc mac-nga oc andd mbasi dom, ma tén ndoc
Kilisi mbu mer), nar mac oc ati anerj yahu wapo
daur sa-nga. 17-18 Gwelen ti sakin nar ti mac nem
akép whin na-nandd, nay gitbm da nnayham nar mac
akén tén Anotd. Ma lau Rom-nga bu sékic yom bu
sekéc aner dac sin, dec oc tom da day tiyham nay
seékéc sac mac nem da dau naho. Tigey) a0 nery atac
Nayham tu mac-nga oc pacndé dom, a6 oc wambo
ti atac nayham er). Ma mac bocdinar), ambo ti nem
atac nayham awhir ao.

Pol bu énkin Timoti téy Pilipai ndi

19 P6mdau Yisu bulic yayham, dec gakén batan bu
fjasawa saur ad oc wankin Timoti téy mac loc. Ao
atac whin bu waggb nawaé pi mac, oc kom aner
naldm tigahd. 20 A6 bu warkin in, ahu bu namalac
dagy tém i mbo dom, nar kén ndé naldm sambuc
tu nem yaom mac-1ga. 21 Bu lau daésam gauc gém
Yisu Kilisi ndé gweler) hoc géléc dom, magoc gauc
gém dau si gén hoc géléc su. 22 Magoc Timoti ndé
1én ti sakin na-nandd nayham mac alic su, ma aryalé
bu i) gém akin ad gitom iy dau damba, tu puc
gweleny nawaé nayham-nga don. 23 Bocdinar téy
ndoc ad bu walic ser) bocke nac oc sékém téy ao,
nar) a0 gauc gém bu wankiy) ir) téy mac loc nagaho.

24 Ma a0 gakén whin bu P6mdau dau oc nem a6
sa, ma rjasawa sauy ad daur) oc watén mac waloc
bocdinarn.

Pol som bu énykin Epaprodaitas téy nac ndi

25 Murn-nga mac angd bu ad gandoc ti nawapac,
dec apkin Epaprodaitas bu nem ao sa. Iy gém
gwelery whirn a0 gitdom aner asidéwa rand6, ma
kalhac gitom ngac sin-yga nayham tu kdm gweler
nawaé rayham-nga. Kwahic dec a0 gauc gém tidoy
bu wargkir iy mbu tén mac loc nagahd. 26 Iy tac
whirn nand6 bu lic mac hoy tiyham, ma in kéyalé
bu mac angd nawaé pi i) ndé gémbac, dec kom iy
naldm nawapac tu mac-nga. 27 Bu gémbac dau kdm
ing yham dom, képin bu ir) mbac ndu. Tiger) An6td
tawald ing ma kdm ir) nayham sa. Ma Anoto tawald
ad bocdinarn, bu Epaprodaitas bu mbacndumahu
a0 sin, dec oc kéy nawapac atu darg tiyham tép ao0.
28 Tu dinag-nga dec aner) rjaldom kac a6 bu wankin
i mbu téy mac loc, ma mac oc atac nayham bu
alic iy tiyham, ma aner nalém rawapac oc tigaho
bocdinarg. 29 Tu P6mdau-nga dec akoc ir) sa ti atac
Payham atu téy ndoc if) hoc asé mac. Ao wasOm tér
mac bu atoc iy ma lau nax sétdm ir), nar sa napep.
30 Bu in kéy dau sambuc ma toc dau dom bu mbac
ndu tu Kilisi ndé gwelen-nga. Bu in) gém akiy ao
gém mac hor andm, e képin bu iy mbac ndu.

3
Nahu and6 dati lau gitéy yéc Andto angd-nga
1 A ner asidéwai, ad bu wasdm yom natd tép
mac whir) bocdec bu. Ambo ti atac nayham napary)
tu mac ati Pdmdau ndé lau-nga. Yom nary kwahic

dec a0 bu wato, nar) gato kair tiger) tén mac muy)
su, magoc a0 galic nayham bu wato tiyham, tu bu
wapuc mac doy bu yom tasary kdm mac nem akén
whiy tisac dom. 2 Ayob dadm njapep téy lau sac nar
sékac mac bu asdc fpwac sésé laungac yamlic yatd
su-nga apu. Nac sétOm giam pém ma atac whir bu
sékOm mac nem 1namlic tisac nambwa. 3 Nac gauc
gém bu pwac sésé namlic-njga dinar) kdm nac séti
Anoto ndé lau solop. Magoc mba. Pwac dinayg
na-nahu ando hégandy yac lau nar tam akiy) Anoto
tom Nalau Dabur gém golin yac. Yac ner yahu dapo
daury sa-nga sip gén nar namalac nambwa sékdm téy
yac yamlic, nar) dom, magoc sip gweler nay Yisu
Kilisi kom yéc yac nery naldom-nga.

Kilisi tigen ti Pol ndé nahu po dau sa-nga

4 Lau nat6 gauc gém bu Ano6t6 oc kdc nac sa tu
gén namlic-yga. Oc tdom bu wapo daur sa pi gén
kain) dinar whir), ma ad bu wakém dec aner) nahu
wapo daur sa-fjga hoc géléc lau hory si su. > Bu sésé
aner namlic natod su téy aner) béc ti-8-nga kékuc lau
Israel-nga si pwac. A0 Israel si day, nar gasa akérn
Benjamin ndé tory). A0 kayalé abarni si yom Hibru ti
gébom hor. Ao kakuc lau Palésai silén sésdc Moses
ndé yomsu hor napu-nga. 6 A6 gakéy daur) sambuc
tu gén bocke nar gakdom, tdom nar muy-nga gakén
kisa lau sékéy whiy Yisu-nga ti nern nalém sambuc.
Ma yéc namalac angbd-nga ad gatdm 1ngac gitéy tu
kakuc Moses ndé yomsu hor) njapep-nga.

7 Muy-nga ad gapo dauy sa ma gauc gém bu
Anoto oc koc a0 sa tu géy dinan-nga, tigey) kwahic
dec a0 kayalé Kilisi, dec tankwé géy dinar yadan bu
nem ag satiyhamlecdom. 8 Yomandé. Kwahicdec

a0 gatap mwasiy atu ando sa, tu kayalé Yisu Kilisi-
I)ga, ma tu aner) POmdau in-nga. Ma a0 tapkwé iy
tigey) bunem ao sa. Tudinarn-ngadec galic génnatd
hor gitom géy nambwa ma géy nagolop, ma gahu
siy su tu bu Kilisi tigey) ti aner nahu gapo dauy sa-
nga. 9 A6 bu wasap Kilisi tawasé doy nanga, nahu
bu Anoto kdc ad sa ma gélic ad gitdom rgac gitéy tu
gakén whiy Kilisi-nga, ma tu kakuc 1éy yomsu-nga
dom. Yomandd. Anotd kémwasiny a0 jambwa, dec
sam a0 bu ngac gitén tu gakéy whir Kilisi-nga. 19A6
tac whin bu wanyalé Kilisi ti An6t6 ndé naclai atu,
nar uy Kilisi sa akéy lau baté-nga. Ma warnkuc iy
ndé 1én hoc nandé ti mbac ndu-nga. 11 Ma a6 gakén
batay bu oc wankuc ir) ndé 1éy tisa akén lau baté-
n)ga bocdinarn.

Polyém dau su nand6 tu bu énkuc Kilisi-nga

12Naléy dinar a6 tac whin ndu andoé bu warnyalé
Kilisi ti wagkuc in-nga, tiger) ad wasom bu a6 gac
dabin ney lén hoy tu wankuc in-nga su lec dom.
Mba. Magoc Yisu Kilisi kéc ad doén ma gém aod
k wi tu bu wati i) ndé, ma tu dinan-nga dec a6
gayém daun sutubu wapyalé ti wankuc i napep ex,
gakom gitomngac nan kétinangabu tap in nde nadli
sa. 13 Asidowai, a6 kayalé bu a6 gac dabiy 1éy dau
su dom. Magoc ad gakém gén tigey bocdec bu, ad
wanlhin gén nayg yéc a6 domwey-mbu narn sin, ma
wakOm 1anga bu wakoc gény nay yéc ad anony ndo-
ga, 14 gitdm ngac nar kéti nanga ma gém nener bu
hdc asé batin) pacndé-nga ma tap ndé »adli sa. Ma
nalli nan ad gayém daur su bu wakdc, ma Anoto
kégalém ad sa ma pin ad déy gam damir Yisu Kilisi

tu bu watap sa-nga, nar) mwasir) dandoc tanli yéc
undambé-nga.

Dasa nen lén bambalin dom

15 Yac lau nan dati gwalam akwa dakén whin-
)ga, nar tankuc gauc tiger) dinar) dandic yawaé. Ma
mac bu gauc nem yom 1atd so aner), nary Anoto
oc toc tiawé tén mac. 16 Magoc 1én nar) Anoto toc
téy yac lau dakéy whiy-nga su, nar dasa dandic
pawaé. 17 0 asidowai. Aney 1éy ti mac hor) nem
dohdy apkuc-nga. Ma tamtiny lau narn sépkuc ad
ner léy, ma ankuc nac bocdinar. 18 A gasom yom
dinay, nahu bu lau daésam sésa si 1ép bambalir,
dec toc asé bu sélic Yisu ndé mbac ndu pi a gicso
dau gitdm gén nambwa, ma sétdm rjacyo yom rjando-
nga. A0 gasom yom dau téy mac tém yat6 su, ma
kwahic dec wasdom tiyham ti tangsulu er). 19 Lau
kaiy dinar sic waé bu séninga. Nac gauc gém géy
nom-nga gitbm géy daner) ti dandém-nga kéléc, ma
bocdinar dec gén dau ti nac si pOmdau. Magoc gérn
nar sélic bu yayham ma sétoc dau sa pi, nar dalic
bu géy mayan-nga. 20 Yac ner) malar nand6 yéc
undambé. Ma yac dakéy batay ti dahoéy yac ney
TNgac Nem Yac Si-5jga bu mbu akén undambé mer,
narn Pomdau Yisu Kilisi dau. 21 I kdc naclai atu
gitdm bu kéy gén hor) sésdc iy ndé golin napu, ma i
oc nem yac ner fjamlic waémba kwi ti jamlic wakuc
ma ti fawasi atu, yja naclai tigey) dinar.

4

Pol gém la lau Pilipai
1 Tu dinag-nga dec aner asidowai, ad wasém
téy mac bu alhac yanga ti asap nem akén whiy

POmdau doy. A0 atac whinp mac ndu ando, ma
gakén batan bu walic mac tiyham. Aney gweler
pa-nadli nayham ti ner atac nayham yahu, nay) mac
daom.

2 A6 gangb bu mac nem awhé lu, nar Yuodia lu
Sintike séserj dau. A0 buwasdom téy inlubu sémasar)
yom nar yéc inlu rjasawa, ma sémbo ti sinjalom tiger
tu iglu sékéy whin) POmdau-nga. 3 Ma aney silip
nayham Sisigus,” a6 bu wandac am bu nem awhé
lu dinag sa, nahu bu muyg-yga inlu sem gweler tu
Sépuc rawaé nayham don-nga séwhin ad ma Klemen
ti aner asidowai rjato, nar siyaé hor yéc An6to ndé
Buku Tapli-nga.

4Tu mac ati Pdmdau ndé lau-nga dec wasOm ténp
mac bu ambo ti atac nayham yapar. A6 wasdm
tiyham bu ambo ti atac nayham papar). 5 Asap 1éy
mald doy tu bu lau hor séyyalé bu yac lau dakéy
whin-nga ner) mété dau dinar. Gauc nem bu ndoc
képin) bu POmdau mbu mey.

6 Ahégo dadm tu gép dan-nga dom. Nawapac
bocke nay tap mac sa, nar) atdc téy Anoto sip nem
mbec nalobm, ma andac i) bu nem mac sa. Ma
anem dangge in tu gén hon-nga. 7 Ma Anotd ndé
yom mal6 oc nem mac lau narj iy piry mac doyg am
damiy Yisu Kilisi, nar) ahuc, ma nem goliny mac
nem gauc ti naldom. Bu Anot6 ndé yom malé in) gén
atu ando, hoc géléc namalac hor si gauc.

* a3 Sisigus - yom dau yéc Yom Grik, ma danem kwi bu ‘amalac
narn kom gweler) whirn ndé silip.” Lau natd gauc gém bu yom dau iy
ngac Pilipai-nga dan ndé naé, ma lau natd gauc gém bu in naé dom,
magoc Pol to yom dau hégandy namalac dan nan kom gweler whin
in.

8 0 aner) asidowai. A6 wasdm yom dar tiyham.
Yom bocke nar) yomando, ma gén bocke nar gén
tiwaé ma gén solop ma rjawasi, gény nar gic lau hor
tand6 nayham, ma géy nayham datoc sa-nga, ma
mété ti yom ma gauc hor nar gitéy er, nary wasém
tén mac bu gauc nem lhac nem gauc napar). 2L €y
ti sakin bocke nar a6 kadohon ti gac dulu téy mac,
me mac angd y éc ad me alic ad gakdm, nar) akbm
andic nawaé. Ma Yom Mal6 Nadau Anotd dau oc
mbo whirn mac.

Pol gém dange lau Pilipai

10Mup-ngamac am af sa, magoc jasawalé e mer)
tén kwahic dec, mac atap ser darg sa tu anem ao
sa tiyham- nga dom. Kwahic dec mac gauc gém ao
ma ankin géy tu anem ao sa-Nga, ma géy dinan
kom a0 atac nayham atu, ma kapiry) POmdau tu mac
am ao sa-nga. 11-12 Ag gato yom dinar) tu gaponda
dauy-ngadom. Mba. A6 kayalé tém gapdnda dauy-
nga, ma kayalé tém gandO0c mwasir) nalém-nga. Ao
bu ney gép mba ma gén yo ad, me bu ner géy
daésam ma waner) hoc ad don, tiger) wahégo dauy
dom. Nahu bu a6 kadéhoy daury su bu nayham me
sac bocke bu tap a6 sa, nay a6 oc wambo ti atac
nayham er). 13 Kilisi kén naclai téyn ad bu wakom gérn
horn, ma tu dinag-nga dec ad gatdbm bu wambo ti
atac nayham er.

14 Bocdinar, ad bu wapodnda daur, dec wambo
ti atac nayham er), magoc mac akom mété nayham
ma gauc gém anel) fawapac dec aykirn géy tu anem
a6 sa-nga. 1516 Mac lau Pilipai-nga anyalé su bu
tén ndoc mac angd nawaé nayham tiwakuc, ma ao
galom malac atu Tesalonika, nar) mac ankin gén

tu anem ao sa-nga tém natd. Ma téy tém nar gahu
mac nem gamer) Masedonia-nga si, nar gélowac
dabur malac natd-nga sékéy gén darg tu sénem ad
sa-nga dom. Mac tamwasém. 17 Ao tac whin bu
mac asap nem mété akéy géyp-nga dinar doy napar.
A6 gasom yom dau tu bu wakac mac bu akén gén
tén ad-nga lec dom, magoc ad kayalé bu mac bu
asap nem léyp amwasin a0 malau rjatd-nga doy, dec
léy dau oc émwasiy) mac hoc géléc su 0. 18 Kwahic
dec a0 gapoOnda gén dary dom. Gény nar mac ankiy
tén a0 ma Epaprodaitas kéy tén ad gém mac anom,
nar daésam yando dec gém ao sa kéléc. Gény dau
gitbm da yamalu nayham narn Anoéto tac whirn, ma
gic in) tand6 nayham. 19 Ano6to, nar yob a0 napar, iy
Mwasiy) ti Nawasi atu Nadau, ma Yisu Kilisi ti njahu
datap in ndé mwasir atu sa-nga. Ma a6 kayalé bu
gén bocke nary mac apdnda, nar) yéc iy ndé mwasir
atu naldbm, ma i oc kéy téy mac. 20 Bocdinary
dapo Damar Andtd ndé waé sa tom tém hor ndi.
Yomando.
Pol gic bata in ndé bapia

21 Akén anerq acsald tén lau dabuy hory nap
sékén whiy) Yisu Kilisi yéc malac Pilipai. AsidOowai
nar sémbo séwhir) a0, nar) sékén si acsalo tén mac
bocdinay. 22 Ma An6td ndé lau dabuy hory nag
sémbo malac dindec, nay boc-dinar). Ma lau sékérn
whiy-nga narn sem gweler) sémbo Sisa ndé andu,
nar gauc gém mac hoc géléc.

23 Mwasir) akén Pdmdau Yisu Kilisi puc mac nem
gatom doy.

